
தீபாவளி வாழ்த்துகள்

இவ்வார இறுதியில், மலேசிய வாழ் இந்தியர்கள் தீபாவளி திருநாளை மிக விமரிசையாகக்
கொண்டாடவிருக்கின்றனர். தீமைகள் ஒழிந்து நன்மைகள் பெருகிவெற்றி விழாவென
கொண்டாடும் நாளே இத்தீபாவளி ஆகும்.

  

நோன்புப் பெருநாளுக்கு அடுத்து மலேசியர்களால் கொண்டாடப்படும் இத்தீபாவளி
திருநாளில் பல்வேறு இனத்தினர் ஒற்றுமையை வலுப்படுத்தும் அதே வேளையில் ஒரே
மலேசியா எனும் கோட்பாட்டின் உணர்வுகளையும்  பகிர்ந்துள்ளனர்.

  

இது போன்ற திருநாள்களில் இந்திய பெருமக்கள் விருந்தினர்களை வீட்டுக்கு
அழைப்பதும் அவர்களை வரவேற்பதும் வழக்கமாகக் கொண்டுள்ளனர். பல்வேறு
இனத்தவர் பங்கு கொள்ளும் விருந்தோம்பலில் மகிழ்ச்சியுடன் இந்திய பலகாரங்களான
ஜிலேபி, முறுக்கு போன்ற பல்வகை உணவுகளைச் சுவைப்பதோடு ஒற்றுமை,
சுபிட்சம் ஆகிய பண்புகளை மறவாமல் காக்கின்றனர்.

  

எதிர்வரும் சனிக்கிழமை, கோலாலம்பூர் புத்ரா உலக வாணிப அரங்கில்
நடைபெறவிருக்கும் தீபாவளி திறந்த இல்ல உபசரிப்பில் நான் கலந்து
கொள்ளவிருக்கின்றேன். இந்நிகழ்வு நான் மிகவும் எதிர்ப்பார்த்து காத்திருந்த ஒரு
நிகழ்வாகும். ஏனெனில், மலேசிய இந்திய மக்கள் என்னை மனப்பூர்வமாக ஏற்றுக்
கொண்டு அழைத்திருக்கும் நிகழ்ச்சியாகும்.

  

இவ்வேளையில் கடந்த முறை நான் கோலாலம்பூரில் உள்ள பிரிக்பீல்ட்ஸ் கடையில் ‘தே
ஓ லிமாவ் ஐஸ்’ சுவைத்துக் கொண்டே அங்குள்ள வணிகர்களிடம் மனம் விட்டு
பேசியதை நினைவு கூர்ந்து பார்க்கிறேன். அண்மையில் கூட பத்துமலை
திருத்தலத்திலிருந்து எனக்கு அழைப்பிதழ் விடுக்கப்பட்டது. அங்கு விமரிசையாக
ஏற்பாடு செய்யப்பட்ட பத்துமலை ஒரே மலேசியா விழாவில்  பல்வேறு பண்பாட்டுக்
கூறுகளை ஒருங்கே காண வாய்ப்பு கிட்டியது.

  

நீங்கள் இத்தீபத்திருநாளை எங்கு, எப்படி கொண்டாடினாலும், உங்களது நாள்கள்
திருநாளாக மலரட்டும். எனது இதயங் கனிந்த தீபாவளி நல்வாழ்த்துகள்!

http://www.youtube.com/watch?v=5mOx4phEX7k

